
GOUVÈNÈ CUOMO ANONSE REPRESYON NAN TOUT ETA SOU CHOFÈ KI 
DISTRÈ AK AFEBLI KAP KONDWI PANDAN WIKENN JOU MEMORIAL LA 

 
 
Gouvènè Andrew M. Cuomo jodia te anonse ke lapolis eta ak ajan lokal kap fè respekte 
lalwa nan tout eta pral ogmante patwouy pou konbat chofè ki distrè ak afebli kap kondwi 
pandan wikenn jou memoryal la. Jou memoryal se youn nan jou ferye ki gen plis 
anbouteyaj nan vwayaj pandan ane a e lapolis Eta pral deyò pou diminye sou chofè ki 
distrè ak afebli kap kondwi sou otowout nou yo. Inisyativ la kòmanse nan vandredi 27 
Me e lap kontinye jis nan lendi 30 Me. 
 
“Eta a gen zewo tolerans pou chofè ki afebli ansanm avèk sila yo ki ensousyan e lapolis 
Eta ak lapolis lokal ap deyò anfòs pou ede asire yon jou konje ki san danje ,” Gouvènè 
Cuomo te deklare. “Mwen ankouraje tout Nouyòkè yo pou selebre responsableman 
nan fason pou ede anpeche trajedi initil.” 
 
Chofè yo mèt atann pou yo wè plis ajan ki soti nan ajans lapolis lokal ak eta pandan 
wikenn konje sa. 
 
“Nan jou Memoryal, nou pran tan pou onore gason ak fi brav yo ki te mouri nan sèvis 
pou peyi nou an e nou sonje sakrifis yo te fè pou nou tout,” te deklare Sipè-entandan 
Lapolis Eta New York Joseph A. D’Amico. “Pandan wap planifye wikenn konje sa, 
nap fè otomobilis yo sonje pou: Kondwi a tèt klè, mete senti sekirite epi depoze telefòn 
selilè w. Ajan lapolis yo nan eta ap vizit anpil pandan wikenn sa e yo pap gen tolerans 
pou chofè ki entoksike, ensosyan ak distrè yo.” 
 
Daprè Komite sou Sekirite Sikilasyon Gouvènè a, kondwi sou enfliyans te touye 317 
moun epi blese plis pase 5,600 lòt nan Eta New York nan ane 2014. Gen 188 lòt ki te 
mouri akoz de aksidan ki gen rapò avèk dwòg. 
 
“Avèk plis veyikil sou wout la pou wikenn vwayaj sa ki gen anpil anbouteyaj nan vwayaj, 
pa gen plas pou erè. Aksyon sa se osijè pou sove lavi,” te deklare Terri Egan, GTSC 
Prezidan pa entèrim ak Komisyonè Egzekitif Adjwen Depatman Motè Veyikil. "E 
sekirite se priyorite nimewo en nou. Non sèlman nap redwi sou chofè ki sou enfliyans 
alkòl yo, men lapolis lokal ak eta pral vijilan pou kondwit ki distrè ansanm avèk lòt 
vyolasyon nan lwa eta. Nou remèsye patnè nou yo ki kenbe Nouyòkè yo ansekirite sou 
wout yo non sèlman pandan wikenn Jou Memoryal la, men chak jou nan ane a.” 

Twoup yo pral sèvi avèk toulède machin polis eta ki make ak sa ki kache idantite 
machin kontwòl sikilasyon an kòm yon pati nan operasyon an nan fason pou idantifye pi 
fasiman chofè yo kap vyole lwa a. Veyikil CITE yo ap pèmèt twoupè yo pi byen obsève 
vyolasyon kondwi yo. Machin sa yo melanje avèk machin ki nan lari a chak jou men yo 
san ekivòk tankou machin ijans yon fwa limyè ijans lan aktive. 
 
Nan wikenn Jou Memoryal la nan ane 2015 Twoupè Eta yo te arete plis pase 187 moun 
paske yo tap kondwi pandan yo te entoksike e yo te bay plis pase 12,000 
kontravansyon. Anplis, 33 konte te patisipe nan operasyon diminisyon nan Jou 
Memoryal la, sa ki te lakoz nan 141 arestasyon pou DWI/DWAI, 16 arestasyon DWAI-
pou dwòg sèlman, 147 lòt arestasyon, ak 1,874 konvokasyon pou vyolasyon veyikil 
ansanm avèk lwa sou sikilasyon. 
 
Inisyativ la finanse pa Komite Traffic Safety Gouvènè a. 

